
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á prathamāṣṭakē tṛtīyaḥ praśnaḥ Á Á
hariḥ ō(4)m Á
dē॒vā॒su॒rāḥ saṃya॑ttā āsanņ Á
tē dē॒vā vi॑ja॒yamu॑pa॒yanta॑ḥ Á
a॒gnīṣōma॑yōstēja॒svinīsta॒nūḥ saṃnya॑dadhata Á
i॒damu॑ nō bhaviṣyati Á
yadi॑ nō jē॒ṣyantīti॑ Á
tēnā॒’gnīṣōmā॒vapākrāmatām Á
tē dē॒vā vi॒jitya॑ Á
a॒gnīṣōmā॒vanvaicchanņ Á
tē’gnimanva॑vindannṛ॒tuṣūthsa॑nnam Á
tasya॒ vibha॑ktībhistēja॒svinīsta॒nūravā॑’rundhata Á Á 1 Á Á
tē sōma॒manva॑vindanņ Á
tama॑ghnanņ Á
tasya॑ yathā’bhi॒jñāya॑ṃ ta॒nūrvya॑gṛhṇata Á
tē grahā॑ abhavanņ Á
tadgrahā॑ṇāṃ graha॒tvam Á

yasyai॒vaṃ vi॒duṣō॒ grahā॑ gṛ॒hyantē Á
tasya॒ tvē॑va gṛ॑hī॒tāḥ Á
nānā’gnēyaṃ punarā॒dhēyē॑ kuryāt Á
yadanāgnēyaṃ punarā॒dhēyē॑ ku॒ryāt Á
vyṛ॑ddhamē॒va tat Á Á 2 Á Á
anāgnēya॒ṃ vā ē॒tatkri॑yatē Á
yathsa॒midha॒stanū॒napā॑tami॒ḍō ba॒ŗ॒hirya॑jati Á
u॒bhāvāgnē॒yāvājya॑bhāgau syātām Á
anājyabhāgau bhavata॒ ityā॑huḥ Á
yadu॒bhāvāgnē॒yāva॒nvañcā॒viti॑ Á
a॒gnayē॒ pava॑mānā॒yōtta॑raḥ syāt Á
yatpava॑mānāya Á
tēnā’’jya॑bhāgaḥ Á
tēna॑ sau॒myaḥ Á
budha॑nvatyāgnē॒yasyā’’jya॑bhāgasya
purō’nuvā॒kyā॑ bhavati Á Á 3 Á Á

yathā॑ su॒ptaṃ bō॒dhaya॑ti Á
tā॒dṛgē॒va tat Á
a॒gninya॑ktāḥ patnīsaṃyā॒jānā॒mṛca॑ḥ syuḥ Á
tēnā’’gnē॒yaġ sarva॑ṃ bhavati Á

ē॒ka॒dhā tē॑ja॒svinīṃ dē॒vatā॒mupai॒tītyā॑huḥ Á
saina॑mīśva॒rā pra॒daha॒ iti॑ Á
nēti॑ brūyāt Á
pra॒jana॑na॒ṃ vā a॒gniḥ Á
pra॒jana॑namē॒vōpai॒tīti॑ Á
kṛ॒taya॑ju॒ḥ sambhṛ॑tasambhāra॒ ityā॑huḥ Á Á 4 Á Á
na sa॒mbhṛtyāḥ sambhā॒rāḥ Á
na yaju॑ḥ kā॒rya॑miti॑ Á
athō॒ khalu॑ Á
sa॒mbhṛtyā॑ ē॒va sa॑mbhā॒rāḥ Á
kā॒rya॑ṃ yaju॑ḥ Á
pu॒na॒rā॒dhēya॑sya॒ samṛ॑ddhyai Á
tēnō॑pā॒ġ॒śu praca॑rati Á
ēṣya॑ iva॒ vā ē॒ṣaḥ Á
yatpu॑narā॒dhēya॑ḥ Á
yathō॑pā॒ġ॒śu na॒ṣṭami॒cchati॑ Á Á 5 Á Á
tā॒dṛgē॒va tat Á
u॒ccaiḥ svi॑ṣṭa॒kṛta॒muthsṛ॑jati Á
yathā॑ na॒ṣṭaṃ vi॒tvā prāhā॒’yamiti॑ Á
tā॒dṛgē॒va tat Á

ē॒ka॒dhā tē॑ja॒svinīṃ dē॒vatā॒mupai॒tītyā॑huḥ Á
saina॑mīśva॒rā pra॒daha॒ iti॑ Á
tattathā॒ nōpai॑ti Á
pra॒yā॒jā॒’nū॒yā॒jēṣvē॒va vibha॑ktīḥ kuryāt Á
ya॒thā॒pū॒rvamājya॑bhāgau॒ syātām Á
ē॒vaṃ pa॑tnīsaṃyā॒jāḥ Á Á 6 Á Á
tadvaiśvāna॒rava॑tpra॒jana॑navattara॒mupai॒tīti॑ Á
tadā॑huḥ Á
vyṛ॑ddha॒ṃ vā ē॒tat Á
anāgnēya॒ṃ vā ē॒tatkri॑yata॒ iti॑ Á
nēti॑ brūyāt Á
a॒gniṃ pra॑tha॒maṃ vibha॑ktīnāṃ yajati Á
a॒gnimu॑tta॒maṃ pa॑tnīsaṃyā॒jānām Á
tēnā’’gnē॒yam Á
tēna॒ samṛ॑ddhaṃ kriyata॒ iti॑ Á Á 7 Á Á
a॒ru॒ndha॒tai॒va tadbha॑vati॒ sambhṛ॑tasambhāra॒ ityā॑huri॒cchati॑
patnīsaṃyā॒jā nava॑ ca Á Á 1 Á Á

dē॒vā vai yathā॒daŗśa॑ṃ ya॒jñānāha॑ranta Á
yō’gniṣṭō॒mam Á
ya u॒kthyam Á

yō॑’tirā॒tram Á
tē sa॒haiva sarvē॑ vāja॒pēya॑mapaśyanņ Á
tē Á
a॒nyō’nyasmai॒ nā’ti॑ṣṭhanta Á
a॒hama॒nēna॑ yajā॒ iti॑ Á
tē’bruvanņ Á
ā॒jima॒sya dhā॑vā॒mēti॑ Á Á 8 Á Á
tasmi॑nnā॒jima॑dhāvanņ Á
taṃ bṛha॒spati॒ruda॑jayat Á
tēnā॑’yajata Á
sa svārājyamagacchat Á
tamindrō’bravīt Á
māma॒nēna॑ yāja॒yēti॑ Á
tēnēndra॑mayājayat Á
sō’gra॑ṃ dē॒vatā॑nā॒ṃ paryait Á
aga॑ccha॒thsvārājyam Á
ati॑ṣṭhantā’smai॒ jyaiṣṭhyā॑ya Á Á 9 Á Á
ya ē॒vaṃ vi॒dvāņ vāj॑a॒pēyē॑na॒ yaja॑tē Á
gaccha॑ti॒ svārājyam Á
agraġ॑ samā॒nānā॒ṃ paryē॑ti Á
www.prapatti.com 5 Sunder Kidāmbi



prathamāṣṭakē tṛtīyaḥ praśnaḥ

tiṣṭha॑ntē’smai॒ jyaiṣṭhyā॑ya Á
sa vā ē॒ṣa brāhma॒ṇasya॑ cai॒va rā॑ja॒nya॑sya ca ya॒jñaḥ Á
taṃ vā ē॒taṃ vā॑ja॒pēya॒ ityā॑huḥ Á
vā॒jā’’pyō॒ vā ē॒ṣaḥ Á
vāja॒gg॒ hyē॑tēna॑ dē॒vā aiphsanņ॑ Á
sōmō॒ vai vā॑ja॒pēya॑ḥ Á
yō vai sōma॑ṃ vāja॒pēya॒ṃ vēda॑ Á Á 10 Á Á
vā॒jyē॑vaina॑ṃ pī॒tvā bha॑vati Á
ā’sya॑ vā॒jī jā॑yatē Á
anna॒ṃ vai vā॑ja॒pēya॑ḥ Á
ya ē॒vaṃ vēda॑ Á
attyannam Á
ā’syānnā॒dō jā॑yatē Á
brahma॒ vai vā॑ja॒pēya॑ḥ Á
ya ē॒vaṃ vēda॑ Á
atti॒ brahma॒ṇā’nnam Á
ā’sya॑ bra॒hmā jā॑yatē Á Á 11 Á Á
vāgvai vāja॑sya prasa॒vaḥ Á
ya ē॒vaṃ vēda॑ Á
ka॒rōti॑ vā॒cā vī॒ryam Á

aina॑ṃ vā॒cā ga॑cchati Á
api॑vatī॒ṃ vāca॑ṃ vadati Á
pra॒jāpa॑tirdē॒vēbhyō॑ ya॒jñānvyādi॑śat Á
sa ā॒tmanvā॑ja॒pēya॑madhatta Á
taṃ dē॒vā a॑bruvaņ Á
ē॒ṣa vāva ya॒jñaḥ Á
yadvā॑ja॒pēya॑ḥ Á Á 12 Á Á
apyē॒va nō’trā॒stviti॑ Á
tēbhya॑ ē॒tā ujji॑tī॒ḥ prā’ya॑cchat Á
tā vā ē॒tā ujjit॑ayō॒ vyākhyā॑yantē Á
ya॒jñasya॑ sarva॒tvāya॑ Á
dē॒vatā॑nā॒mani॑rbhāgāya Á
dē॒vā vai brahma॑ṇa॒ścā’nna॑sya ca॒ śama॑la॒mapā’ghnanņ Á
yadbrahma॑ṇa॒ḥ śama॑la॒māsīt Á
sā gāthā॑ nārāśa॒gg॒sya॑bhavat Á
yadanna॑sya Á
sā surā Á Á 13 Á Á
tasmā॒dgāya॑taśca ma॒ttasya॑ ca॒ na pra॑ti॒gṛhyam Á
yatpra॑tigṛhṇī॒yāt Á
śama॑la॒ṃ prati॑gṛhṇīyāt Á

sarvā॒ vā ē॒tasya॒ vācō’va॑ruddhāḥ Á
yō vā॑japēyayā॒jī Á
yā pṛ॑thi॒vyāṃ yā’gnau yā ra॑thanta॒rē Á
yā’ntari॑kṣē॒ yā vā॒yau yā vā॑madē॒vyē Á
yā di॒vi yā’’di॒tyē yā bṛ॑ha॒ti Á
yā’phsu yauṣa॑dhīṣu॒ yā vana॒spati॑ṣu Á
tasmādvājapēyayā॒jyārtvi॑jīnaḥ Á
sarvā॒ hya॑sya॒ vācō’va॑ruddhāḥ Á Á 14 Á Á
dhā॒vā॒mēti॒ jyaiṣṭhyā॑ya॒ vēda॑ bra॒hmā jā॑yatē vāja॒pēya॒ḥ
surā’’rtvi॑jīna॒ ēka॑ṃ ca Á Á 2 Á Á

dē॒vā vai yada॒nyairgrahairya॒jñasya॒ nā’vā’ru॑ndhata Á
tada॑tigrā॒hyai॑rati॒gṛhyā’vā॑’rundhata Á
tada॑tigrā॒hyā॑ṇāmatigrāhya॒tvam Á
yada॑tigrā॒hyā॑ gṛ॒hyantē Á
yadē॒vā’nyairgrahairya॒jñasya॒ nā’va॑ru॒ndhē Á
tadē॒va taira॑ti॒gṛhyā’va॑rundhē Á
pañca॑ gṛhyantē Á
pāṅktō॑ ya॒jñaḥ Á
yāvā॑nē॒va ya॒jñaḥ Á
tamā॒ptvā’va॑rundhē Á Á 15 Á Á

sarva॑ ai॒ndrā bha॑vanti Á
ē॒ka॒dhaiva yaja॑māna indri॒yaṃ da॑dhati Á
sa॒ptada॑śa prājāpa॒tyā grahā॑ gṛhyantē Á
sa॒pta॒da॒śaḥ pra॒jāpa॑tiḥ Á
pra॒jāpa॑tē॒rāptyai Á
ēka॑ya॒rcā gṛ॑hṇāti Á
ē॒ka॒dhaiva yaja॑mānē vī॒rya॑ṃ dadhāti Á
sō॒ma॒gra॒hāgśca॑ surāgra॒hāgśca॑ gṛhṇāti Á
ē॒tadvai dē॒vānāṃ para॒mamannam Á
yathsōma॑ḥ Á Á 16 Á Á
ē॒tanma॑nu॒ṣyā॑ṇām Á
yathsurā Á
pa॒ra॒mēṇai॒vā’smā॑ a॒nnādyē॒nā’va॑rama॒nnādya॒mava॑rundhē Á
sō॒ma॒gra॒hāngṛ॑hṇāti Á
brahma॑ṇō॒ vā ē॒tattēja॑ḥ Á
yathsōma॑ḥ Á
brahma॑ṇa ē॒va tēja॑sā॒ tējō॒ yaja॑mānē dadhāti Á
su॒rā॒gra॒hāngṛ॑hṇāti Á
anna॑sya॒ vā ē॒tacchama॑lam Á
yathsurā Á Á 17 Á Á

anna॑syai॒va śama॑lēna॒ śama॑la॒ṃ yaja॑mānā॒dapa॑hanti Á
sō॒ma॒gra॒hāgśca॑ surāgra॒hāgśca॑ gṛhṇāti Á
pumā॒ņ॒ vai sōma॑ḥ Á
strī surā Á
tanmi॑thu॒nam Á
mi॒thu॒namē॒vā’sya॒ tadya॒jñē ka॑rōti pra॒jana॑nāya Á
ā॒tmāna॑mē॒va sō॑magra॒haiḥ spṛ॑ṇōti Á
jā॒yāġ su॑rāgra॒haiḥ Á
tasmādvājapēyayā॒jya॑muṣmi॑nlō॒kē striya॒ġ॒ sambha॑vati Á
vā॒ja॒pēyā॑’bhijita॒gg॒ hya॑sya Á Á 18 Á Á
pūrvē॑ sōmagra॒hā gṛ॑hyantē Á
apa॑rē surāgra॒hāḥ Á
pu॒rō॒’kṣaġ sō॑magra॒hānthsā॑dayati Á
pa॒ścā॒da॒kṣaġ su॑rāgra॒hāņ Á
pā॒pa॒va॒sya॒sasya॒ vidhṛ॑tyai Á
ē॒ṣa vai yaja॑mānaḥ Á
yathsōma॑ḥ Á
anna॒ġ॒ surā Á
sō॒ma॒gra॒hāgśca॑ surāgra॒hāgśca॒ vyati॑ṣajati Á
a॒nnādyē॑nai॒vaina॒ṃ vyati॑ṣajati Á Á 19 Á Á

sa॒mpṛca॑ḥ stha॒ saṃ mā॑ bha॒drēṇa॑ pṛ॒ṅktētyā॑ha Á
anna॒ṃ vai bha॒dram Á
a॒nnādyē॑nai॒vaina॒ġ॒ saġsṛ॑jati Á
anna॑sya॒ vā ē॒tacchama॑lam Á
yathsurā Á
pā॒pmēva॒ khalu॒ vai śama॑lam Á
pā॒pmanā॒ vā ē॑namē॒tacchama॑lēna॒ vyati॑ṣajati Á
yathsō॑magra॒hāgśca॑ surāgra॒hāgśca॑ vyati॒ṣaja॑ti Á
vi॒pṛca॑ḥ stha॒ vi mā॑ pā॒pmanā॑ pṛ॒ṅktētyā॑ha Á
pā॒pmanai॒vaina॒ġ॒ śama॑lēna॒ vyāva॑rtayati Á Á 20 Á Á
tasmādvājapēyayā॒jī pū॒tō mēdhyō॑ dakṣi॒ṇya॑ḥ Á
prāṅudra॑vati sōmagra॒haiḥ Á
a॒mumē॒va tairlō॒kama॒bhija॑yati Á
pra॒tyaṅkhsu॑rāgra॒haiḥ Á
i॒mamē॒va tairlō॒kama॒bhija॑yati Á
prati॑ṣṭhanti sōmagra॒haiḥ Á
yāva॑dē॒va sa॒tyam Á
tēna॑ sūyatē Á
vā॒ja॒sṛdbhya॑ḥ surāgra॒hāņ ha॑ranti Á
anṛ॑tēnai॒va viśa॒ġ॒ saġsṛ॑jati Á

hi॒ra॒ṇya॒pā॒traṃ madhōḥ pū॒rṇaṃ da॑dāti Á
ma॒dha॒vyō॑’sā॒nīti॑ Á
ē॒ka॒dhā bra॒hmaṇa॒ upa॑harati Á
ē॒ka॒dhaiva yaja॑māna॒ āyu॒stējō॑ dadhāti Á Á 21 Á Á
ā॒ptvā’va॑rundhē॒ sōma॒ḥ śama॑la॒ṃ yathsurā॒ hya॑syaina॒ṃ
vyati॑ṣajati॒ vyāva॑rtayati sṛjati ca॒tvāri॑ ca Á Á 3 Á Á

bra॒hma॒vā॒dinō॑ vadanti Á
nā’gni॑ṣṭō॒mō nōkthya॑ḥ Á
na ṣō॑ḍa॒śī nā’ti॑rā॒traḥ Á
atha॒ kasmādvāja॒pēyē॒ sarvē॑
yajñakra॒tavō’va॑rudhyanta॒ iti॑ Á

pa॒śubhi॒riti॑ brūyāt Á
ā॒gnē॒yaṃ pa॒śumāla॑bhatē Á
a॒gni॒ṣṭō॒mamē॒va tēnā’va॑rundhē Á
ai॒ndrā॒gnēnō॒kthyam Á
ai॒ndrēṇa॑ ṣōḍa॒śina॑ḥ stō॒tram Á
sā॒ra॒sva॒tyā’ti॑rā॒tram Á Á 22 Á Á
mā॒ru॒tyā bṛ॑ha॒taḥ stō॒tram Á
ē॒tāva॑ntō॒ vai ya॑jñakra॒tava॑ḥ Á
tānpa॒śubhi॑rē॒vā’va॑rundhē Á

ā॒tmāna॑mē॒va spṛ॑ṇōtyagniṣṭō॒mēna॑ Á
prā॒ṇā॒pā॒nāvu॒kthyē॑na Á
vī॒ryaġ॑ ṣōḍa॒śina॑ḥ stō॒trēṇa॑ Á
vāca॑matirā॒trēṇa॑ Á
pra॒jāṃ bṛ॑ha॒taḥ stō॒trēṇa॑ Á
i॒mamē॒va lō॒kama॒bhi ja॑yatyagniṣṭō॒mēna॑ Á
a॒ntari॑kṣamu॒kthyē॑na Á Á 23 Á Á
su॒va॒rgaṃ lō॒kaġ ṣō॑ḍa॒śina॑ḥ stō॒trēṇa॑ Á
dē॒va॒yānā॑nē॒va pa॒tha ārō॑hatyatirā॒trēṇa॑ Á
nākaġ॑ rōhati bṛha॒taḥ stō॒trēṇa॑ Á
tēja॑ ē॒vā’’tmandha॑tta āgnē॒yēna॑ pa॒śunā Á
ōjō॒ bala॑maindrā॒gnēna॑ Á
i॒ndri॒yamai॒ndrēṇa॑ Á
vācaġ॑ sārasva॒tyā Á
u॒bhāvē॒va dē॑valō॒kaṃ ca॑ manuṣyalō॒kaṃ
cā॒’bhija॑yati māru॒tyā va॒śayā Á

sa॒ptada॑śa prājāpa॒tyānpa॒śūnāla॑bhatē Á
sa॒pta॒da॒śaḥ pra॒jāpa॑tiḥ Á Á 24 Á Á
pra॒jāpa॑tē॒rāptyai Á
śyā॒mā ēka॑rūpā bhavanti Á

ē॒vamiv॑a॒ hi pra॒jāpa॑ti॒ḥ samṛ॑ddhyai Á
tānparya॑gnikṛtā॒nuthsṛ॑jati Á
ma॒rutō॑ ya॒jñama॑jighāġsanpra॒jāpa॑tēḥ Á
tēbhya॑ ē॒tāṃ mā॑ru॒tīṃ va॒śāmāla॑bhata Á
tayai॒vainā॑naśamayat Á
mā॒ru॒tyā pra॒carya॑ Á
ē॒tānthsañjña॑payēt Á
ma॒ruta॑ ē॒va śa॑mayi॒tvā Á Á 25 Á Á
ē॒taiḥ praca॑rati Á
ya॒jñasyā’ghā॑tāya Á
ē॒ka॒dhā va॒pā ju॑hōti Á
ē॒ka॒dē॒va॒tyā॑ hi Á
ē॒tē Á
athō॑ ēka॒dhaiva yaja॑mānē vī॒rya॑ṃ dadhāti Á
nai॒vā॒rēṇa॑ sa॒ptada॑śaśarāvēṇai॒taŗhi॒ praca॑rati Á
ē॒tatpu॑rōḍāśā॒ hyē॑tē Á
athō॑ paśū॒nāmē॒va chi॒dramapi॑dadhāti Á
sā॒ra॒sva॒tyōtta॒mayā॒ praca॑rati Á
vāgvai sara॑svatī Á
tasmātprā॒ṇānā॒ṃ vāgu॑tta॒mā Á

athō pra॒jāpa॑tāvē॒va ya॒jñaṃ prati॑ṣṭhāpayati Á
pra॒jāpa॑ti॒ŗhi vāk Á
apa॑nnadatī bhavati Á
tasmānmanu॒ṣyāḥ sarvā॒ṃ vāca॑ṃ vadanti Á Á 26 Á Á
a॒ti॒rā॒trama॒ntari॑kṣamu॒kthyē॑na pra॒jāpa॑tiḥ śamayi॒tvōtta॒mayā॒
praca॑rati॒ ṣaṭca॑ Á Á 4 Á Á

sā॒vi॒traṃ ju॑hōti॒ karma॑ṇaḥkarmaṇaḥ pu॒rastāt Á
kastadvē॒dētyā॑huḥ Á
yadvā॑ja॒pēya॑sya॒ pūrva॒ṃ yadapa॑ra॒miti॑ Á
sa॒vi॒tṛpra॑sūta ē॒va ya॑thāpū॒rvaṃ karmā॑ṇi karōti Á
sava॑nē savanē juhōti Á
ā॒krama॑ṇamē॒va tathsētu॒ṃ yaja॑mānaḥ kurutē Á
su॒va॒rgasya॑ lō॒kasya॒ sama॑ṣṭyai Á
vā॒caspati॒rvāca॑ma॒dya sva॑dāti na॒ ityā॑ha Á
vāgvai dē॒vānāṃ pu॒rā’nna॑māsīt Á
vāca॑mē॒vā’smā॒ annagg॑ svadayati Á Á 27 Á Á
indra॑sya॒ vajrō॑’si॒ vārtra॑ghna॒ iti॒
ratha॑mu॒pā’va॑harati॒ viji॑tyai Á

vāja॑sya॒ nu pra॑sa॒vē mā॒tara॑ṃ ma॒hīmityā॑ha Á
yaccai॒vēyam Á

yaccā॒’syāmadhi॑ Á
tadē॒vāva॑rundhē Á
athō॒ tasmi॑nnē॒vōbhayē॒’bhiṣi॑cyatē Á
a॒phsva॑ntara॒mṛta॑ma॒phsu bhē॑ṣa॒jamityaśvānpalpūlayati Á
a॒phsu vā aśva॑sya॒ tṛtī॑ya॒ṃ pravi॑ṣṭam Á
tada॑nu॒vēna॒nvava॑plavatē Á
yada॒phsu pa॑lpū॒laya॑ti Á Á 28 Á Á
yadē॒vā’syā॒’phsu pravi॑ṣṭam Á
tadē॒vā’va॑rundhē Á
ba॒hu vā aśvō॑’mē॒dhyamupa॑gacchati Á
yada॒phsu pa॑lpū॒laya॑ti Á
mēdhyā॑nē॒vainānkarōti Á
vā॒yurvā tvā॒ manu॑rvā॒ tvētyā॑ha Á
ē॒tā vā ē॒taṃ dē॒vatā॒ agrē॒ aśva॑mayuñjanņ Á
tābhi॑rē॒vaināņ॑ yunakti Á
sa॒vasyōjji॑tyai Á
yaju॑ṣā yunakti॒ vyāvṛ॑ttyai Á Á 29 Á Á
apāṃ na pādāśuhēma॒nniti॒ saṃmāŗṣṭi Á
mēdhyā॑nē॒vainānkarōti Á
athō॒ stautyē॒vainā॑nā॒jiġ sa॑riṣya॒taḥ Á

vi॒ṣṇu॒kra॒mānkra॑matē Á
viṣṇu॑rē॒va bhū॒tvēmānlō॒kāna॒bhija॑yati Á
vai॒śva॒dē॒vō vai ratha॑ḥ Á
a॒ṅkau nya॒ṅkāva॒bhitō॒ ratha॒ṃ yāvityā॑ha Á
yā ē॒va dē॒vatā॒ rathē॒ pravi॑ṣṭāḥ Á
tābhya॑ ē॒va nama॑skarōti Á
ā॒tmanō’nārtyai Á
aśa॑marathaṃbhāvukō’sya॒ rathō॑ bhavati Á
ya ē॒vaṃ vēda॑ Á Á 30 Á Á
sva॒da॒ya॒ti॒ pa॒lpū॒laya॑ti॒ vyāvṛ॑ttyā॒ anā॑rtyai॒ dvē ca॑ Á Á 5 Á Á
dē॒vasyā॒’haġ sa॑vi॒tuḥ pra॑sa॒vē bṛha॒spati॑nā
vāja॒jitā॒ vāja॑ṃ jēṣa॒mityā॑ha Á

sa॒vi॒tṛpra॑sūta ē॒va brahma॑ṇā॒ vāja॒mujja॑yati Á
dē॒vasyā॒’haġ sa॑vi॒tuḥ pra॑sa॒vē bṛha॒spati॑nā
vāja॒jitā॒ vaŗṣi॑ṣṭha॒ṃ nākaġ॑ ruhēya॒mityā॑ha Á

sa॒vi॒tṛpra॑sūta ē॒va brahma॑ṇā॒ vaŗṣi॑ṣṭha॒ṃ
nākaġ॑ rōhati Á

cātvā॑lē rathaca॒kraṃ nimi॑taġ rōhati Á
atō॒ vā aṅgi॑rasa utta॒māḥ su॑va॒rgaṃ lō॒kamā॑yanņ Á
sā॒kṣādē॒va yaja॑mānaḥ suva॒rgaṃ lō॒kamē॑ti Á

āvēṣṭayati Á
vajrō॒ vai ratha॑ḥ Á
vajrē॑ṇai॒va diśō॒’bhi ja॑yati Á Á 31 Á Á
vā॒jinā॒ġ॒ sāma॑ gāyatē Á
anna॒ṃ vai vāja॑ḥ Á
anna॑mē॒vā’va॑rundhē Á
vā॒cō vaŗṣma॑ dē॒vēbhyō’pākrāmat Á
tadvana॒spatī॒nprā’vi॑śat Á
saiṣā vāgvana॒spati॑ṣu vadati Á
yā du॑ndu॒bhau Á
tasmāddundu॒bhiḥ sarvā॒ vācō’ti॑vadati Á
du॒ndu॒bhīnthsa॒māghna॑nti Á
pa॒ra॒mā vā ē॒ṣā vāk Á Á 32 Á Á
yā du॑ndu॒bhau Á
pa॒ra॒mayai॒va vā॒cā’va॑rā॒ṃ vāca॒mava॑rundhē Á
athō॑ vā॒ca ē॒va vaŗṣma॒ yaja॑mā॒nō’va॑rundhē Á
indrā॑ya॒ vāca॑ṃ vada॒tēndra॒ṃ vāja॑ṃ jāpaya॒tēndrō॒
vāja॑majayi॒dityā॑ha Á

ē॒ṣa vā ē॒taŗhīndra॑ḥ Á
yō yaja॑tē Á

yaja॑māna ē॒va vāja॒mujja॑yati Á
sa॒ptada॑śa pravyā॒dhānā॒jiṃ dhā॑vanti Á
sa॒pta॒da॒śagg stō॒traṃ bha॑vati Á
sa॒ptada॑śa saptadaśa dīyantē Á Á 33 Á Á
sa॒pta॒da॒śaḥ pra॒jāpa॑tiḥ Á
pra॒jāpa॑tē॒rāptyai Á
arvā॑’si॒ sapti॑rasi vā॒jya॑sītyā॑ha Á
a॒gnirvā arvā Á
vā॒yuḥ sapti॑ḥ Á
ā॒di॒tyō vā॒jī Á
ē॒tābhi॑rē॒vā’smai॑ dē॒vatā॑bhirdēvara॒thaṃ yu॑nakti Á
pra॒ṣṭi॒vā॒hina॑ṃ yunakti Á
pra॒ṣṭi॒vā॒hī vai dē॑vara॒thaḥ Á
dē॒va॒ra॒thamē॒vā’smai॑ yunakti Á Á 34 Á Á
vāji॑nō॒ vāja॑ṃ dhāvata॒ kāṣṭhāṃ gaccha॒tētyā॑ha Á
su॒va॒rgō vai lō॒kaḥ kāṣṭhā Á
su॒va॒rgamē॒va lō॒kaṃ ya॑nti Á
su॒va॒rgaṃ vā ē॒tē lō॒kaṃ ya॑nti Á
ya ā॒jiṃ dhāva॑nti Á
prāñcō॑ dhāvanti Á

prāṅi॑va॒ hi su॑va॒rgō lō॒kaḥ Á
ca॒ta॒sṛbhi॒ranu॑ mantrayatē Á
ca॒tvāri॒ chandāġ॑si Á
chandō॑bhirē॒vainānthsuva॒rgaṃ lō॒kaṃ ga॑mayati Á Á 35 Á Á
pra vā ē॒tē’smāllō॒kāccya॑vantē Á
ya ā॒jiṃ dhāva॑nti Á
uda॑ñca॒ āva॑rtantē Á
a॒smādē॒va tēna॑ lō॒kānnaya॑nti Á
ra॒tha॒vi॒mō॒ca॒nīya॑ṃ juhōti॒ prati॑ṣṭhityai Á
āmā॒ vāja॑sya prasa॒vō ja॑gamyā॒dityā॑ha Á
anna॒ṃ vai vāja॑ḥ Á
anna॑mē॒vā’va॑rundhē Á
ya॒thā॒lō॒kaṃ vā ē॒ta ujja॑yanti Á
ya ā॒jiṃ dhāva॑nti Á Á 36 Á Á
kṛ॒ṣṇala॑ṃ kṛṣṇalaṃ vāja॒sṛdbhya॒ḥ praya॑cchati Á
yamē॒va tē vāja॑ṃ lō॒kamu॒jjaya॑nti Á
taṃ pa॑ri॒krīyā’va॑rundhē Á
ē॒ka॒dhā bra॒hmaṇa॒ upa॑harati Á
ē॒ka॒dhaiva yaja॑mānē vī॒rya॑ṃ dadhāti Á
dē॒vā vā ōṣa॑dhīṣvā॒jima॑yuḥ Á
www.prapatti.com 20 Sunder Kidāmbi



prathamāṣṭakē tṛtīyaḥ praśnaḥ

tā bṛha॒spati॒ruda॑jayat Á
sa nī॒vārā॒nnira॑vṛṇīta Á
tannī॒vārā॑ṇāṃ nīvāra॒tvam Á
nai॒vā॒raśca॒rurbha॑vati Á Á 37 Á Á
ē॒tadvai dē॒vānāṃ para॒mamannam Á
yannī॒vārāḥ Á
pa॒ra॒mēṇai॒vā’smā॑ a॒nnādyē॒nā’va॑rama॒nnādya॒mava॑rundhē Á
sa॒ptada॑śaśarāvō bhavati Á
sa॒pta॒da॒śaḥ pra॒jāpa॑tiḥ Á
pra॒jāpa॑tē॒rāptyai Á
kṣī॒rē bha॑vati Á
ruca॑mē॒vā’smi॑ndadhāti Á
sa॒rpiṣvānbhavati mēdhya॒tvāya॑ Á
bā॒ŗ॒ha॒spa॒tyō vā ē॒ṣa dē॒vata॑yā Á Á 38 Á Á
yō vā॑ja॒pēyē॑na॒ yaja॑tē Á
bā॒ŗ॒ha॒spa॒tya ē॒ṣa ca॒ruḥ Á
aśvānthsariṣya॒taḥ sa॒sruṣa॒ścā’va॑ghrāpayati Á
yamē॒va tē vāja॑ṃ lō॒kamu॒jjaya॑nti Á
tamē॒vā’va॑rundhē Á
ajī॑jipata vanaspataya॒ indra॒ṃ vāja॒ṃ

vimu॑cyadhva॒miti॑ dundu॒bhīņ vimu॑ñcati Á
yamē॒va tē vāja॑ṃ lō॒kami॑ndri॒yaṃ
du॑ndu॒bhaya॑ u॒jjaya॑nti Á

tamē॒vā’va॑rundhē Á Á 39 Á Á
a॒bhija॑yati॒ vā ē॒ṣā vāgdī॑yantē’smai yunakti gamayati॒
ya ā॒jiṃ dhāva॑nti bhavati dē॒vata॑yā॒’ṣṭau ca॑ Á Á 6 Á Á

tā॒rpyaṃ yaja॑māna॒ṃ pari॑dhāpayati Á
ya॒jñō vai tā॒rpyam Á
ya॒jñēnai॒vaina॒ġ॒ sama॑rdhayati Á
da॒rbha॒maya॒ṃ pari॑dhāpayati Á
pa॒vitra॒ṃ vai da॒rbhāḥ Á
pu॒nātyē॒vainam Á
vāja॒ṃ vā ē॒ṣō’va॑ruruthsatē Á
yō vā॑ja॒pēyē॑na॒ yaja॑tē Á
ōṣa॑dhaya॒ḥ khalu॒ vai vāja॑ḥ Á
yadda॑rbha॒maya॑ṃ paridhā॒paya॑ti Á Á 40 Á Á
vāja॒syā’va॑ruddhyai Á
jāya॒ ēhi॒ suvō॒ rōhā॒vētyā॑ha Á
patni॑yā ē॒vaiṣa ya॒jñasyā’nvāra॒mbhō’na॑vacchityai Á
sa॒ptada॑śā’ratni॒ryūpō॑ bhavati Á

sa॒pta॒da॒śaḥ pra॒jāpa॑tiḥ Á
pra॒jāpa॑tē॒rāptyai Á
tū॒pa॒raścatu॑raśrirbhavati Á
gau॒dhū॒maṃ ca॒ṣālam Á
na vā ē॒tē vrī॒hayō॒ na yavāḥ Á
yadgō॒dhūmāḥ Á Á 41 Á Á
ē॒vami॑va॒ hi pra॒jāpa॑ti॒ḥ samṛ॑ddhyai Á
athō॑ a॒mumē॒vā’smai॑ lō॒kamanna॑vantaṃ karōti Á
vāsō॑bhirvēṣṭayati Á
ē॒ṣa vai yaja॑mānaḥ Á
yadyūpa॑ḥ Á
sa॒rva॒dē॒va॒tya॑ṃ vāsa॑ḥ Á
sarvā॑bhirē॒vaina॑ṃ dē॒vatā॑bhi॒ḥ sama॑rdhayati Á
athō॑ ā॒krama॑ṇamē॒va tathsētu॒ṃ yaja॑mānaḥ kurutē Á
su॒va॒rgasya॑ lō॒kasya॒ sama॑ṣṭyai Á
dvāda॑śa vājaprasa॒vīyā॑ni juhōti Á Á 42 Á Á
dvāda॑śa॒ māsāḥ saṃvathsa॒raḥ Á
sa॒ṃva॒thsa॒ramē॒va prī॑ṇāti Á
athō॑ saṃvathsa॒ramē॒vā’smā॒ upa॑dadhāti Á
su॒va॒rgasya॑ lō॒kasya॒ sama॑ṣṭyai Á

da॒śabhi॒ḥ kalpai॑ rōhati Á
nava॒ vai puru॑ṣē prā॒ṇāḥ Á
nābhi॑rdaśa॒mī Á
prā॒ṇānē॒va ya॑thāsthā॒naṃ ka॑lpayi॒tvā Á
su॒va॒rgaṃ lō॒kamē॑ti Á
ē॒tāva॒dvai puru॑ṣasya॒ svam Á Á 43 Á Á
yāva॑tprā॒ṇāḥ Á
yāva॑dē॒vā’syā’sti॑ Á
tēna॑ sa॒ha su॑va॒rgaṃ lō॒kamē॑ti Á
suva॑rdē॒vāġ a॑ga॒nmētyā॑ha Á
su॒va॒rgamē॒va lō॒kamē॑ti Á
a॒mṛtā॑ abhū॒mētyā॑ha Á
a॒mṛta॑miva॒ hi su॑va॒rgō lō॒kaḥ Á
pra॒jāpa॑tēḥ pra॒jā a॑bhū॒mētyā॑ha Á
prā॒jā॒pa॒tyō vā a॒yaṃ lō॒kaḥ Á
a॒smādē॒va tēna॑ lō॒kānnaiti॑ Á Á 44 Á Á
sama॒haṃ pra॒jayā॒ saṃ mayā pra॒jētyā॑ha Á
ā॒śiṣa॑mē॒vaitāmāśāstē Á
ā॒sa॒pu॒ṭairghna॑nti Á
anna॒ṃ vā i॒yam Á

a॒nnādyē॑nai॒vaina॒ġ॒ sama॑rdhayanti Á
ūṣairghnanti Á
ē॒tē hi sā॒kṣādannam Á
yadūṣāḥ Á
sā॒kṣādē॒vaina॑ma॒nnādyē॑na॒ sama॑rdhayanti Á
pu॒rastātpra॒tyañcaṇ(2) ghnanti Á Á 45 Á Á
pu॒rastā॒ddhi pra॑tī॒cīna॒manna॑ma॒dyatē Á
śī॒ŗ॒ṣa॒tō ghna॑nti Á
śī॒ŗ॒ṣa॒tō hyanna॑ma॒dyatē Á
di॒gbhyō ghna॑nti Á
di॒gbhya ē॒vā’smā॑ a॒nnādya॒mava॑rundhatē Á
ī॒śva॒rō vā ē॒ṣa parāṅpra॒dagha॑ḥ Á
yō yūpa॒ġ॒ rōha॑ti Á
hira॑ṇyama॒dhyava॑rōhati Á
a॒mṛta॒ṃ vai hira॑ṇyam Á
a॒mṛtaġ॑ suva॒rgō lō॒kaḥ Á Á 46 Á Á
a॒mṛta॑ ē॒va su॑va॒rgē lō॒kē prati॑tiṣṭhati Á
śa॒tamā॑naṃ bhavati Á
śa॒tāyu॒ḥ puru॑ṣaḥ śa॒tēndri॑yaḥ Á
āyu॑ṣyē॒vēndri॒yē prati॑tiṣṭhati Á

puṣṭyai॒ vā ē॒tadrū॒pam Á
yada॒jā Á
triḥ sa॑ṃvathsa॒rasyā॒’nyānpa॒śūnpari॒ prajā॑yatē Á
ba॒stā॒ji॒nama॒dhyava॑ rōhati Á
puṣṭyā॑mē॒va pra॒jana॑nē॒ prati॑tiṣṭhati Á Á 47 Á Á
pa॒ri॒dhā॒paya॑ti gō॒dhūmā॑ juhōti॒ svaṃ naiti॑ pra॒tyañcaṇ(2)
ghnanti lō॒kō nava॑ ca Á Á 7 Á Á

sa॒ptā’nna॑ hō॒māñju॑hōti Á
sa॒pta vā annā॑ni Á
yāva॑ntyē॒vā’nnā॑ni Á
tānyē॒vā’va॑rundhē Á
sa॒pta grā॒myā ōṣa॑dhayaḥ Á
sa॒ptā’’ra॒ṇyāḥ Á
u॒bhayī॑ṣā॒mava॑ruddhyai Á
anna॑syā’nnasya juhōti Á
anna॑syā’nna॒syā’va॑ruddhyai Á
yadvā॑japēyayā॒jyana॑varuddhasyā’śñī॒yāt Á Á 48 Á Á
ava॑ruddhēna॒ vyṛ॑ddhyēta Á
sarva॑sya samava॒dāya॑ juhōti Á
ana॑varuddha॒syā’va॑ruddhyai Á

audu॑mbarēṇa sru॒vēṇa॑ juhōti Á
ūrgvā anna॑mudu॒mbara॑ḥ Á
ū॒rja ē॒vā’nnādya॒syā’va॑ruddhyai Á
dē॒vasya॑ tvā savi॒tuḥ pra॑sa॒va ityā॑ha Á
sa॒vi॒tṛ pra॑sūta ē॒vaina॒ṃ brahma॑ṇā
dē॒vatā॑bhira॒bhiṣi॑ñcati Á

anna॑syānna’syā॒’bhiṣi॑ñcati Á
anna॑syā’nna॒syā’va॑ruddhyai Á Á 49 Á Á
pu॒rastātpra॒tyañca॑ma॒bhiṣi॑ñcati Á
pu॒rastā॒ddhi pra॑tī॒cīna॒manna॑ma॒dyatē Á
śī॒ŗ॒ṣa॒tō॑’bhiṣi॑ñcati Á
śī॒ŗ॒ṣa॒tō hyanna॑ma॒dyatē Á
ā mukhā॑da॒nvava॑ srāvayati Á
mu॒kha॒ta ē॒vā’smā॑ a॒nnādya॑ṃ dadhāti Á
a॒gnēstvā॒ sāmrājyēnā॒’bhiṣi॑ñcā॒mītyā॑ha Á
ē॒ṣa vā a॒gnēḥ sa॒vaḥ Á
tēnai॒vaina॑ma॒bhiṣi॑ñcati Á
indra॑sya tvā॒ sāmrājyēnā॒’bhiṣi॑ñcā॒mītyā॑ha Á Á 50 Á Á
i॒ndri॒yamē॒vā’smi॑nnē॒tēna॑ dadhāti Á
bṛha॒spatēstvā॒ sāmrājyēnā॒’bhiṣi॑ñcā॒mītyā॑ha Á

brahma॒ vai dē॒vānā॒ṃ bṛha॒spati॑ḥ Á
brahma॑ṇai॒vaina॑ma॒bhiṣi॑ñcati Á
sō॒ma॒gra॒hāgścā॑’vadānī॒yāni॑ ca॒rtvigbhya॒ upa॑ haranti Á
a॒mumē॒va tairlō॒kamanna॑vantaṃ karōti Á
su॒rā॒gra॒hāgścā॑’navadānī॒yāni॑ ca vāja॒sṛdbhya॑ḥ Á
i॒mamē॒va tairlō॒kamanna॑vantaṃ karōti Á
athō॑ u॒bhayīṣvē॒vā’bhiṣi॑cyatē Á
vi॒mā॒thaṃ ku॑rvatē vāja॒sṛta॑ḥ Á Á 51 Á Á
i॒ndri॒yasyā’va॑ruddhyai Á
ani॑ruktābhiḥ prātassava॒nē stu॑vatē Á
ani॑ruktaḥ pra॒jāpa॑tiḥ Á
pra॒jāpa॑tē॒rāptyai Á
vāja॑vatībhi॒rmādhya॑ndinē Á
anna॒ṃ vai vāja॑ḥ Á
anna॑mē॒vā’va॑rundhē Á
śi॒pi॒vi॒ṣṭava॑tībhistṛtīyasava॒nē Á
ya॒jñō vai viṣṇu॑ḥ Á
pa॒śava॒ḥ śipi॑ḥ Á
ya॒jña ē॒va pa॒śuṣu॒ prati॑tiṣṭhati Á

bṛ॒hadantya॑ṃ bhavati Á
anta॑mē॒vainagg॑ śri॒yai ga॑mayati Á Á 52 Á Á
a॒śnī॒yādanna॑syā’nna॒syā’va॑ruddhyā॒ indra॑sya tvā॒
sāmrājyēnā॒’bhiṣi॑ñcā॒mītyā॑ha vāja॒sṛta॒ḥ śipi॒strīṇi॑ ca Á Á 8 Á Á

nṛ॒ṣada॒ṃ tvētyā॑ha Á
pra॒jā vai nṝņ Á
pra॒jānā॑mē॒vaitēna॑ sūyatē Á
dru॒ṣada॒mityā॑ha Á
vana॒spata॑yō॒ vai dru Á
vana॒spatī॑nāmē॒vaitēna॑ sūyatē Á
bhu॒va॒na॒sada॒mityā॑ha Á
ya॒dā vai vasī॑yā॒nbhava॑ti Á
bhuva॑namaga॒nniti॒ vai tamā॑huḥ Á
bhuva॑namē॒vaitēna॑ gacchati Á Á 53 Á Á
a॒phsu॒ṣada॑ṃ tvā ghṛta॒sada॒mityā॑ha Á
a॒pāmē॒vaitēna॑ ghṛ॒tasya॑ sūyatē Á
vyō॒ma॒sada॒mityā॑ha Á
ya॒dā vai vasī॑yā॒nbhava॑ti Á
vyō॑mā’ga॒nniti॒ vai tamā॑huḥ Á
vyō॑mai॒vaitēna॑ gacchati Á

pṛ॒thi॒vi॒ṣada॑ṃ tvā’ntarikṣa॒sada॒mityā॑ha Á
ē॒ṣāmē॒vaitēna॑ lō॒kānāġ॑ sūyatē Á
tasmādvājapēyayā॒jī na kañca॒na pra॒tyava॑rōhati Á
apī॑va॒ hi dē॒vatā॑nāġ sū॒yatē Á Á 54 Á Á
nā॒ka॒sada॒mityā॑ha Á
ya॒dā vai vasī॑yā॒nbhava॑ti Á
nāka॑maga॒nniti॒ vai tamā॑huḥ Á
nāka॑mē॒vaitēna॑ gacchati Á
yē grahāḥ pañcaja॒nīnā॒ ityā॑ha Á
pa॒ñca॒ja॒nānā॑mē॒vaitēna॑ sūyatē Á
a॒pāġ rasa॒mudva॑yasa॒mityā॑ha Á
a॒pāmē॒vaitēna॒ rasa॑sya sūyatē Á
sūrya॑raśmiġ sa॒mābhṛ॑ta॒mityā॑ha saśukra॒tvāya॑ Á Á 55 Á Á
ga॒ccha॒ti॒ sū॒yatē॒ nava॑ ca Á Á 9 Á Á
indrō॑ vṛ॒traġ ha॒tvā Á
asu॑rānparā॒bhāvya॑ Á
sō॑’māvā॒syāṃ pratyāga॑cchat Á
tē pi॒tara॑ḥ pūrvē॒dyu’rāga॑cchanņ Á
pi॒tṝņ ya॒jñō॑’gacchat Á
taṃ dē॒vāḥ puna॑rayācanta Á

tamēbhyō॒ na puna॑radaduḥ Á
tē’bruva॒nvara॑ṃ vṛṇāmahai Á
atha॑ va॒ḥ puna॑rdāsyāmaḥ Á
a॒smabhya॑mē॒va pūrvē॒dyuḥ kri॑yātā॒ iti॑ Á Á 56 Á Á
tamēbhya॒ḥ puna॑radaduḥ Á
tasmātpi॒tṛbhya॑ḥ pūrvē॒dyuḥ kri॑yatē Á
yatpi॒tṛbhya॑ḥ pūrvē॒dyuḥ ka॒rōti॑ Á
pi॒tṛbhya॑ ē॒va tadya॒jñaṃ ni॒ṣkrīya॒ yaja॑māna॒ḥ prata॑nutē Á
sōmā॑ya pi॒tṛpī॑tāya sva॒dhā nama॒ ityā॑ha Á
pi॒turē॒vā’dhi॑ sōmapī॒thamava॑rundhē Á
na hi pi॒tā pra॒mīya॑māṇa॒ āhai॒ṣa sō॑mapī॒tha iti॑ Á
i॒ndri॒yaṃ vai sō॑mapī॒thaḥ Á
i॒ndri॒yamē॒va sō॑mapī॒thamava॑rundhē Á
tēnēndri॒yēṇa॑ dvi॒tīyāṃ jā॒yāma॒bhya॑śnutē Á Á 57 Á Á
ē॒tadvai brāhma॑ṇaṃ pu॒rā vā॑jaśrava॒sā vi॒dāma॑kranņ Á
tasmā॒ttē dvēdvē॑ jā॒yē a॒bhyākṣata Á
ya ē॒vaṃ vēda॑ Á
a॒bhi dvi॒tīyāṃ jā॒yāma॑śnutē Á
a॒gnayē॑ kavya॒vāha॑nāya sva॒dhā nama॒ ityā॑ha Á
ya ē॒va pi॑tṛṇāma॒gniḥ Á

taṃ prī॑ṇāti Á
ti॒sra āhu॑tīrjuhōti Á
trirnida॑dhāti Á
ṣaṭthsampa॑dyantē Á Á 58 Á Á
ṣaḍvā ṛ॒tava॑ḥ Á
ṛ॒tūnē॒va prī॑ṇāti Á
tū॒ṣṇīṃ mēkṣa॑ṇa॒māda॑dhāti Á
asti॑ vā॒ hi ṣa॒ṣṭha ṛ॒turna vā Á
dē॒vāņ vai pi॒tṝnprī॒tāņ Á
ma॒nu॒ṣyāḥ pi॒tarō’nu॒ prapi॑patē Á
ti॒sra āhu॑tīrjuhōti Á
trirnida॑dhāti Á
ṣaṭthsampa॑dyantē Á
ṣaḍvā ṛ॒tava॑ḥ Á Á 59 Á Á
ṛ॒tava॒ḥ khalu॒ vai dē॒vāḥ pi॒tara॑ḥ Á
ṛ॒tūnē॒va dē॒vānpi॒tṝnprī॑ṇāti Á
tānprī॒tāņ Á
ma॒nu॒ṣyāḥ pi॒tarō’nu॒ prapi॑patē Á
sa॒kṛ॒dā॒cchi॒nnaṃ ba॒ŗhirbha॑vati Á
sa॒kṛdi॑va॒ hi pi॒tara॑ḥ Á

trirnida॑dhāti Á
tṛ॒tīyē॒ vā i॒tō lō॒kē pi॒tara॑ḥ Á
tānē॒va prī॑ṇāti Á
parā॒ṅāva॑rtatē Á Á 60 Á Á
hlīkā॒ hi pi॒tara॑ḥ Á
ōṣmaṇō vyā॒vṛta॒ upā’’stē Á
ū॒ṣmabhā॑gā॒ hi pi॒tara॑ḥ Á
bra॒hma॒vā॒dinō॑ vadanti Á
prāśyā(3)nna prāśyā(3)miti॑ Á
yatprāśñī॒yāt Á
janya॒manna॑madyāt Á
pra॒māyu॑kaḥ syāt Á
yanna prā’śñī॒yāt Á
aha॑viḥ syāt Á Á 61 Á Á
pi॒tṛbhya॒ āvṛ॑ścyēta Á
a॒va॒ghrēya॑mē॒va Á
tannēva॒ prāśi॑ta॒ṃ nēvā’prā॑śitam Á
vī॒raṃ vā॒ vai pi॒tara॑ḥ pra॒yantō॒ hara॑nti Á
vī॒raṃ vā॑ dadati Á
da॒śāṃ chi॑natti Á

hara॑ṇabhāgā॒ hi pi॒tara॑ḥ Á
pi॒tṝnē॒va ni॒rava॑dayatē Á
utta॑ra॒ āyu॑ṣi॒ lōma॑ chindīta Á
pi॒tṛ॒ṇāg hyē॑taŗhi॒ nēdī॑yaḥ Á Á 62 Á Á
nama॑skarōti Á
na॒ma॒skā॒rō hi pi॑tṛ॒ṇām Á
namō॑ vaḥ pitarō॒ rasā॑ya Á
namō॑ vaḥ pitara॒ḥ śuṣmā॑ya Á
namō॑ vaḥ pitarō jī॒vāya॑ Á
namō॑ vaḥ pitaraḥ sva॒dhāyai Á
namō॑ vaḥ pitarō ma॒nyavē Á
namō॑ vaḥ pitarō ghō॒rāya॑ Á
pita॑rō॒ namō॑ vaḥ Á
ya ē॒tasmi॑nlō॒kē stha Á Á 63 Á Á
yu॒ṣmāgstē’nu॑ Á
yē’sminlō॒kē Á
māṃ tē’nu॑ Á
ya ē॒tasmi॑nlō॒kē stha Á
yū॒yaṃ tēṣā॒ṃ vasi॑ṣṭhā bhūyāsta Á
yē’sminlō॒kē Á

a॒haṃ tēṣā॒ṃ vasi॑ṣṭhō bhūyāsa॒mityā॑ha Á
vasi॑ṣṭhaḥ samā॒nānāṃ bhavati Á
ya ē॒vaṃ vi॒dvānpi॒tṛbhya॑ḥ ka॒rōti॑ Á
ē॒ṣa vai ma॑nu॒ṣyā॑ṇāṃ ya॒jñaḥ Á Á 64 Á Á
dē॒vānā॒ṃ vā ita॑rē ya॒jñāḥ Á
tēna॒ vā ē॒tatpi॑tṛlō॒kē ca॑rati Á
yatpi॒tṛbhya॑ḥ ka॒rōti॑ Á
sa īśva॒raḥ pramē॑tōḥ Á
prā॒jā॒pa॒tyaya॒rcā puna॒raiti॑ Á
ya॒jñō vai pra॒jāpa॑tiḥ Á
ya॒jñēnai॒va sa॒ha puna॒raiti॑ Á
na pra॒māyu॑kō bhavati Á
pi॒tṛ॒lō॒kē vā ē॒tadyaja॑mānaścarati Á
yatpi॒tṛbhya॑ḥ ka॒rōti॑ Á
sa īśva॒ra ārti॒mārtōḥ Á
pra॒jāpa॑ti॒stvā vaina॒ṃ tata॒ unnē॑tumaŗha॒tītyā॑huḥ Á
yatprā॑jāpa॒tyaya॒rcā puna॒raiti॑ Á
pra॒jāpa॑tirē॒vaina॒ṃ tata॒ unna॑yati Á
nārti॒mārcha॑ti॒ yaja॑mānaḥ Á Á 65 Á Á

itya॑śnutē padyantē padyantē॒ ṣaḍvā ṛ॒tavō॑ varta॒tē’ha॑viḥ
syā॒nnēdī॑ya॒ḥ stha ya॒jñō yaja॑mānaścarati॒ yatpi॒tṛbhya॑ḥ
ka॒rōti॒ pañca॑ ca Á Á 10 Á Á

dē॒vā॒su॒rā a॒gnīṣōma॑yōrdē॒vā vai yathā॒ daŗśa॑ṃ dē॒vā vai
yada॒nyairgrahairbrahmavā॒dinō॒ nā’gni॑ṣṭō॒mō na sā॑vi॒traṃ
dē॒vasyā॒’haṃ tā॒rpyaġ sa॒ptā’nna॑hō॒mānnṛ॒ṣada॒ṃ tvēndrō॑
vṛ॒traġ ha॒tvā daśa॑ Á Á 10 Á Á

dē॒vā॒su॒rā vā॒jyē॑vaina॒ṃ tasmādvājapēyayā॒jī dē॒vasyā॒’haṃ
vāja॒syā’va॑ruddhyā indri॒yamē॒vā’smi॒nņ॒ hlīkā॒ hi pi॒tara॒ḥ
pañca॑ṣaṣṭiḥ Á Á 65 Á Á

dē॒vā॒su॒rā yaja॑mānaḥ Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya brāhmaṇē prathamāṣṭakē tṛtīyaḥ

praśnaḥ samāptaḥ Á Á

